
 
 
 
 
 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᑐᓴᒐᒃᓴᑦ  
 
ᓄᓇᕗᒻᒥ ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ – ᓄᓇᓕᖕᓂᒃ ᑐᓴᕋᓱᖕᓂᐅᓂᐊᖅᑐᑦ  
 
ᐱᒋᐊᕐᕕᒃᓴᖓ: ᕕᕗᐊᕆ 4, 2014 
ᐃᓱᓕᕝᕕᒃᓴᖓ: ᕕᕗᐊᕆ 15, 2014 
ᓄᓇᕗᒻᒥ           60 ᑎᑦᑕᑯᓗᐃᑦ 

 
ᐅᐸᒍᑎᓛᖁᔭᐅᕗᓯ ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐃᓕᖅᐸᑕ ᑐᓴᕋᓱᒡᕕᐅᓛᕈᒪᒐᔅᓯ ᓄᓇᔅᓯᓐᓂ ᐃᓱᒪᒋᔭᓯ 

ᐅᖃᐅᓯᕆᔪᓐᓇᓛᕋᔅᓯᐅᒃ ᓇᓄᕐᓂᒃ ᐊᐅᓚᑦᑎᔾᔪᑎᒃᓴᑦ ᐱᐅᖅᓱᐊᕈᓐᓇᕐᓂᕐᓗ ᓄᓇᕘᓕᒫᒥ!  

ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂ, ᐊᕕᒃᓯᒪᓂᕐᒥ ᐆᒪᔪᓕᕆᔨᓂᒃ, ᐊᒻᒪ 

ᐊᖑᓇᓱᒃᑐᓕᕆᔨᓂᒃ ᐋᖅᑭᒃᓯᔪᒪᓪᓗᑎᒃ ᓄᑖᙳᕆᐊᖅᓯᒪᔪᒥᒃ ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ 

ᑕᑯᒃᓴᐅᑎᑦᑎᔪᒥᒃ ᐃᓄᐃᑦ ᐱᔪᒪᔭᖏᓐᓂᒃ ᐋᖅᑭᒍᑕᐅᔪᓐᓇᖅᑐᒥᒡᓗ ᓄᓇᕗᒻᒥ ᐱᓕᕆᐊᕆᔭᖓᓐᓄᑦ 

ᐃᖏᕐᕋᑦᑎᐊᕐᓗᓂ ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ.  

ᑐᓴᕋᓱᖕᓂᐊᖅᑐᑦ ᖃᐅᔨᔪᒪᒧᑦ ᐅᖃᐅᓯᒃᓴᕆᔭᐅᔪᓂᒃ ᐃᓄᖕᓂᒃ ᐃᑲᔪᖅᑕᐅᔪᒪᓪᓗᑎᒃ ᓇᓄᕐᓂᒃ 

ᐊᐅᓚᑦᑎᓂᕐᒧᑦ ᐋᖅᑭᒃᓯᖃᑎᒋᔪᒪᓪᓗᒋᑦ, ᑐᓴᖁᓪᓗᒋᓪᓗ ᖃᓄᐃᓕᐅᕐᓗᑕ ᓇᓗᓇᐃᖅᓯᔪᓐᓇᕐᒪᖔᑦᑕ 

ᐊᑯᓂᐅᔪᒃᑯᑦ ᐃᖏᕐᕋᑦᑎᐊᕐᓗᓂ ᐊᑐᖅᑕᐅᔪᓐᓇᖅᑐᒥᒃ ᓇᓄᐃᑦ ᐱᔾᔪᑎᒋᓗᒋᑦ ᓄᓇᕗᒻᒥ 

ᑲᑐᔾᔨᖃᑎᒌᖕᓂᒃᑯᑦ, ᖃᐅᔨᒪᔭᐅᔪᓂᒃ ᑐᓴᕋᓱᖕᓂᒃᑯᑦ, ᐊᒻᒪ ᑕᒪᐃᓐᓂᒃ ᕿᓚᒻᒥᐅᔪᒃᑯᑦ ᐊᑯᓂᐅᔪᒃᑯᓪᓗ 

ᐸᕐᓇᐃᓂᕐᒥᒃ.  

ᓄᓇᓕᖕᓂ ᑐᓴᕋᓱᒡᕕᐅᓂᐊᖅᑐᑦ ᐅᑯᓇᓂ ᕿᑎᕐᒥᐅᑦ ᓄᓇᓕᖏᓐᓂᒃ ᐱᓕᕆᐊᖑᓂᐊᖅᐳᑦ:  

ᕕᕗᐊᕆ 7, 2014 ᖁᕐᓗᖅᑐᖅ: 7-ᒥ ᐅᓐᓄᒃᑯᑦ ᐱᙳᐊᕐᕕᖕᒥ  

ᕕᕗᐊᕆ 8, 2014 ᐃᖃᓗᒃᑑᑦᑎᐊᖅ: 7-ᒥ ᐅᓐᓄᒃᑯᑦ Northwest Passage ᐃᒡᓗᕈᓯᕐᒥ 
    Arctic Island ᑐᔪᕐᒥᕕᒃ 

ᕕᕗᐊᕆ 11, 2014 ᐅᖅᓱᖅᑑᖅ: 7-ᒥ ᐅᓐᓄᒃᑯᑦ ᒋᑎᐅᓂ ᕿᔅᓱᐊᓕᒃ ᑲᑎᕝᕕᖕᒥ  

ᕕᕗᐊᕆ 13, 2014 ᑕᓗᕐᔪᐊᖅ: 7-ᒥ ᐅᓐᓄᒃᑯᑦ ᐱᙳᐊᕐᕕᖕᒥ 

ᕕᕗᐊᕆ 15, 2014 ᑰᒑᕐᔪᒃ: 7-ᒥ ᐅᓐᓄᒃᑯᑦ ᑐᒃᓯᐊᕐᕕᖕᒥ ᑲᑎᕝᕕᒃ 

ᑐᑭᓯᒋᐊᒃᑲᓐᓂᕈᒪᒍᔅᓯ ᓄᓇᓕᖕᓂ ᑐᓴᕋᓱᖕᓂᐅᓛᖅᑐᑦ ᐱᔾᔪᑎᒋᓗᒋᑦ, ᐅᕝᕙᓘᓐᓃᑦ ᑭᐅᔾᔪᑎᔅᓯᓐᓂᒃ 
ᐃᑭᐊᖅᑭᕕᒃᑯᑦ ᐊᐅᓪᓚᖅᑎᑦᑎᔪᒪᒍᔅᓯ, ᐅᑯᓄᖓ ᓇᓕᐊᖕᓄᑐᐃᓐᓇᖅ ᐃᑭᐊᖅᑭᕕᖕᓄᑦ ᑎᑎᕋᕈᓐᓇᖅᐳᓯ 
http://env.gov.nu.ca ᐅᕝᕙᓘᓐᓃᑦ www.nupolarbears.ca. ᖃᐅᔨᒋᐊᕈᓐᓇᕆᓪᓗᓯ ᓄᓇᔅᓯᓐᓂ 
ᐆᒪᔪᕐᓂᐊᖅᑎᔅᓯᓐᓄᑦ ᐊᒻᒪ/ᐅᕝᕙᓘᓐᓃᑦ ᐊᖑᓇᓱᒃᑐᓕᕆᔨᑦ ᑎᑎᕋᕐᕕᖏᓐᓄᑦ ᖃᑯᒍ ᑲᑎᒪᑎᑦᑎᓛᕐᒪᖔᑕ 
ᓇᓂᓗ ᑲᑎᒪᓛᕐᒪᖔᑕ.  

 

### 
 
 
ᑐᓴᐅᒪᔪᓕᕆᔨᒃᑯᓐᓂᒃ ᖃᐅᔨᒋᐊᕐᕕᒃᓴᖅ: 
 
ᑕᐃᓚ ᕌᔅ 
ᐊᖓᔪᖅᑳᖑᓚᐅᑲᒃᑐᖅ ᑐᓴᐅᒪᔪᓕᕆᔨᒃᑯᓐᓂ  
ᐊᕙᑎᓕᕆᔨᒃᑯᑦ 
867-975-7720 
tross1@gov.nu.ca    
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

